
ÅRSMELDING 2018–2019
__________________________________

Mental Helse Sogn og Fjordane er eitt av i alt 19 fylkeslag i Mental Helse. 
Mental Helse er ein landsdekkjande medlemsorganisasjon. Vår erfaringskompetanse innan psykisk helse er, saman med fagkompetanse, avgjerande for utviklinga av gode psykiske helsetilbod i Norge. Vi er ein sosialpolitisk interesseorganisasjon som jobbar for at alle skal ha ei best mogeleg psykisk helse og den største interesseorganisasjonen for menneske med psykiske helseutfordringar, pårørande og andre interesserte. 
Vårt samfunnspolitiske program og strategidokument dannar grunnlaget for organisasjonen sitt arbeid i landsmøteperioden. 
STYREMØTE, ARRANGEMENT, SAMLINGAR
I årsmøte-perioden har fylkesstyret hatt 5 styremøte/kurs, 2 telefonmøte, 5 arbeidsmøte, fleire AU-møte, samt telefonkontakt mellom styremedlemmane utanom styremøta. Leiar og nestleiar har  hatt nokre møte for å drøfte opplegg for styremøte og samordne ulike deltakingar på seminar, leiarmøte, regionsamlingar mm. Styret i MH Sfj har eiga, hemmeleg Face book-gruppe kor dei kommuniserer  jamleg. I tillegg har fylkeslaget eigen Facebook-gruppe for medlemmane i MH Sogn og Fjordane. Styremøta har oftast gått føre seg på FI-senteret i Førde, der Mental Helse har sitt kontor. 
MEDLEMMAR OG LOKALLAG  

Medlemstalet i Mental Helse Sogn og Fjordane pr. 31.12.18 var 147. 
Pr. d.d. er det berre Mental Helse Eid som fungerer som eige lokallag. Det har vore umogeleg å få restarte dei «gamle» lokallaga, grunna at vi ikkje får folk til å sitje i styre. Vi har likevel von om å skipe/restarte lag no når fleire kommunar slår seg saman. 
********************************
ÅRSMØTET  2018
Årsmøtet 2018 vart halde på Scandic Sunnfjord hotell den 28.04.18. Det var 15 deltakarar med røysterett. 
Fylkesstyret i Mental Helse Sogn og Fjordane fekk denne samansettinga for 2018–2019:
	Leiar:

	Gerd Bjørkedal
	Førde
	vald til 2019

	Nestleiar:
	Liv Olavsdtr. Aamot Verlo
	Florø
	vald til 2020

	Styremedlem:
	Aud Skålvik
	Førde
	vald til 2020

	Styremedlem:
	Jan Jensen 
	Vik i Sogn
	vald til 2019

	Styremedlem:
	Odd Rune Heggen
	Nordfjordeid
	vald til 2019


	1. varamedlem:
	Jostein Hauge
	Gaupne
	vald for 1 år

	2. varamedlem:
	Gunn-Siri Verlo 
	Florø
	vald for 1 år

	3.varamedlem:
	Gro Indrebø
	Førde
	vald for 1 år


	Vald studieleiar:
	Odd Rune Heggen
	Nordfjordeid
	vald for 1 år

	Vald kasserar:
	Aud Skålvik
	Førde
	vald for 1 år


VAL AV VALKOMITÉ MED VARAMEDLEMMER 

	Leiar: 
	Gunnar Vågene 
	Sunnfjord
	vald for 1 år

	Medlem:
	Gidske Heggen
	Nordfjord 
	vald for 1 år

	Medlem: 
	Gerd Anne Ringen Pedersen 
	Sogn
	vald for 1 år


	Varamedlem:
	Gry Karlsen
	Sunnfjord 
	vald for 1 år

	Varamedlem:
	Torfinn Svedal
	Sogn
	vald for 1 år

	Varamedlem:
	Rigmor Haug Silden
	Nordfjord
	vald for 1 år


HANDLINGSPLAN 2016–2017 for Mental Helse Sogn og Fjordane vart samrøystes vedteken slik: 
Mental Helse Sogn og Fjordane vil i komande periode prioritere følgjande oppgåver innanfor nokre område
. 

· Gjere vårt for å  auke engasjementet ute blant våre medlemmar.

· Vidareføre og bre ut antistigma-arbeid.

· Førebyggjande arbeid for born og unge innanfor rus og psykisk helse.

· Arbeide for at individuelle planer vert tekne i bruk.

· Sjå til at avtalar mellom spesialisthelsetenesta og kommunehelsetenesta er kjent av fagfolka. 

· Arbeide for framleis  redusert bruk av tvang.

· Jobbe aktivt for at tiltak innan psykisk helse og rus blir realisert.(satsingsområde)

· Markere verdsdagen for psykisk helse

· Løfte eldre og psykisk helse som politisk sak.

· Ha fokus på opplæring og kompetanseheving for å bli ein tydelegare samfunnsaktør

· Søke midlar til prosjekt med tanke på å få fram Mental Helse Sogn og Fjordane sin historikk.

HANDLINGPLANEN har vore  grunnlaget for styret sitt arbeid i valperioden og er eit godt reiskap for våre engasjement.
REPRESENTASJON/MØTEDELTAKING/AKTIVITETAR i 2017–2018:

Vi har ei viktig rolle i å påverke og bidra med å kvalitetssikre utviklinga av det psykiske helsearbeidet, men vi  er ikkje  med i råd, arbeidsgrupper og utval innanfor psykisk helsevern.                                                                                                                             Mental Helse Sogn og Fjordane har, saman med andre organisasjonar, sendt brev både til  det lokale og det regionale helseføretaket, utan å ha fått gehør for våre krav. Vi vende oss då til Departementet og fekk svar frå Bent Høie som viste til at det ikkje var lovstridig å velje direkte frå Brukarutvalet sine representantar. Gjennom Mental Helse sentralt, må vi freiste å påverke slik at MH er  med i råd, arbeidsgrupper og utval innanfor psykisk helsevern og at det er felles retningsliner for dette i alle helseføretak mm. 

Vi har representant i forum for rus og psykisk helse og deltek på aktuelle kurs og samlingar og held innlegg når vi blir bedne om det. 
Gunn-Siri Verlo er vår representant i ungdomsrådet.
LANDSMØTET 2018

KONFERANSEN «Tvang»
I mars 2019 deltok nestleiar Liv O. Aamot Verlo og Gunn-Siri Verlo på jubileums-konferanse i Gamle-Logen i Oslo. Konferansen i år var meir levande enn tidlegare (litt mindre statistikk) og hadde særs god kvalitet.

REGIONSAMLINGAR
Det har vore halde to regionsamlingar i Bergen for styremedlemmer i Mental Helse Rogaland, Hordaland og Sogn og Fjordane.  På samlingane våren  og hausten 2018 hadde vi med høvesvis  3 og 4 frå styret. Tilbakemeldingane er gode og vi håper dette kan halde fram.
LEIARMØTET  2018 og 2019
Det har vore halde to leiarmøte der nestleiar møtte på det eine.. I mars vart leiarmøte lagt til dagane etter Konferansen. Ingen frå vårt fylke kunne møte. 
KONTROLLKOMMISJONANE
· Solfrid Lillebø 
 - vara i den faste kontrollkommisjonen.
· Jostein Hauge 
 - fast representant i den reisande kontrollkommisjonen. 
· Jan Jensen

- 1.vara i den reisande kontrollkommisjonen

· Gerd Bjørkedal 
 -2. vara i den reisande kontrollkommisjonen. 
VERDSDAGEN 

TILBOD OG AKTIVITET
Fleire av medlemmane har delteke på ulike kurs og konferansar: 
Kurs i brukarmedverknad i regi av Funkis på Sunnfjord hotell i Førde. Vi deltok med 4 personar.  

På konferansen om «Pakkeforløp» deltok Mental Helse med 6 personar. Karl Olaf Sundfør heldt innlegg om brukarmedverknad innafor psykisk helse og rus.

På årsmøtet i FFO i 2018 deltok 2  og i 2019 hadde vi med ein representant. 
Det vart arrangert fagdag for psykisk helse i Loen. Ein av vore medlemmar deltok i tillegg til brukar-representanten ved Nordfjord psykiatrisenter. 

Fleire frå fylkeslaget deltok på Hjelpemiddelmesse i Førde kor vi hadde stand for Mental Helse. 

Lærings- og Meistringssenteret arrangerte temamøter i Førde både i 2018 og 2019 der vi var medarrangørar og heldt innlegg og hadde stand.

ØKONOMI

Mental Helse Sogn og Fjordane får driftsmidlar gjennom Det regionale Helseføretaket, Helse  

Vest RHF,  tilbakeføring av medlemskontingent og mva-refusjon og tilskot til samlingar og kurs.
Vi ønsket å satse på kurs/konferansar i 2018, men valde å vente til 2019 og då søke meir midlar for å kunne ha ei samling i tilknyting til årsmøtet og evt òg får til ein konferanse hausten 2019.
LOKALITETAR, BEMANNING OG ADMINISTRASJON
Vi har hatt ein medarbeidar på kontoret i tillegg til at éin frå styret tidvis har vore tilgjengeleg der.  Administrasjon og drift av fylkeslaget har likevel gått føre seg  på frivillig basis.

Vi har tidlegare ikkje måtte betale husleige, men FFO har no vedteke at vi skal betale husleige frametter. 
OPPSUMMERING
Mental Helse Sogn og Fjordane har jobba aktivt med dei saker som er viktige for brukarane.
M.a. engasjerte vi oss ein god del i dei sakene som skulle opp på landsmøtet. 
Brukarkunnskap er, saman med fagkunnskap avgjerande for å skape gode helsetenester. Det er difor nødvendig at brukarar av psykiske helsetenester òg bidreg til utforminga av dei, på alle nivå.                                                                                                                                     I denne samanheng er vi skuffa over at Helse Førde ikkje ser verdien av å ha brukarar frå dei ulike medlemsorganisasjonane innanfor våre grupper, med i arbeidsgrupper og utval som gjeld rus og psykisk helse.
Ved å arbeide med politisk påverknad, folkeopplysing og formidling av brukarerfaring, jobbar vi for auka openheit, betre førebygging og god behandling av menneske sine psykiske helseutfordringar.  
Vårt håp for Mental Helse Sogn og Fjordane er at dei møteplassane som finnast rundt i lokallaga er med på å gjere ein forskjell for menneske som treng det, og at vi kan vere rause medmenneske som ønskjer å ta vare på kvarandre.
Vi takkar våre medlemmar for den innsatsen dei gjer rundt om i fylket, og vonar framleis på gode arbeidsvilkår for Mental Helse Sogn og Fjordane i samarbeid med våre medlemmar og med dei ulike instansar/etatar i kommunar, fylkeskommune, helseføretak og staten. 
Førde, den 10.04.2018
Mental Helse Sogn og Fjordane
Gerd Bjørkedal – leiar/sign 
 
Liv Olavsdtr Aamot Verlo/sign
Aud Skålvik/sign  


Odd Rune Heggen/sign

Jan Reidar Jensen/sign

Jostein Hauge (vara)         
Gunn-Siri Verlo (vara)

Gro Indrebø
(vara)

Leiar Gerd Bjørkedal,               nestleiar Liv Olavsdtr. Aamot Verlo og vara i  styret Gunn-Siri Verlo  var valde representantar på landsmøtet og deltok  i handsaminga av alle sakene.








Verdsdagen for psykisk helse 10. oktober vert markert kvart år. Temaet denne gongen var «Ver raus».                                                                                                                              Nokre kommunar har hatt direkte kontakt med medlemmar som har vore med på einskilde markeringar.                                                                                                                                           På Nordfjordeid hadde lokallaget markeringar fleire stader. Dette er blitt fast tradisjon i kommunen og lokalsamfunnet og vi har fått gode tilbakemeldingar derifrå.                                                                                 I Førde markerte fylkeslaget verdsdagen med stand på Skywalken saman med fleire aktørar frå kommunen, skular og andre organisasjonar.  I tillegg hadde Mental Helse og Røde Kors markering og ope møte i samband med samling på «Møteplassen.                                                       Det var ingen frå våre lag som deltok på Dialogkonferanse i 2018.








Hausten 2018 var 140 rødekorsarar samla på Kveik 2018 for å lære, få inspirasjon og utvikle seg.. Gunn Siri Verlo gav oss innblikk i livet til unge som slit. Det vart gode diskusjonar saman med Eid-ordføraren Alfred Bjørlo mfl.

